
ሱረቱ አድ ዱሃ

• (የረፋድ ምዕራፍ) የወረደው በመካ ነው፡፡

• የአናቅፁ ብዛት (11) ናቸው፡፡

ከምዕራፉ ዓላማዎች፦

• አላህ ለመልዕክተኛው (ሰለላሁ ዓለይሂ ወሰለም) ራዕይ በማውረድና እሳቸውን በማስደሰት 
መንከባከቡና መጠበቁ ይህም አማኞች አላህን እንዲያመሰግኑ ያስታውሳቸዋል።

በአላህ ስም እጅግ በጣም ሩህሩህ በጣም አዛኝ በሆነው (እጀምራለሁ)

• (1) አላህ በቀኑ መጀመሪያ (በረፋዱ) ይምላል። 

• (2) በለሊትም ሲጨልምና የሰዎችም እንቅስቃሴ በሚሰክንበት (ፀጥ 
ባለበት) ጊዜ ይምላል።

• የአላህ መልዕክተኛ وسلمعليهاللهصلى ቡኻሪ በዘገቡት ሐዲስ አቡ ለይላ እንዳስተላለፉት ኡሙ

ሃኒ ብቻ እንደነገረችን የመካ ከተማ በተከፈተች ጊዜ ነብዩ وسلمعليهاللهصلى እሷ ቤት

ሰውነታቸውን ታጥበው ስምንት ረከዓት ሶላት ሰገዱ፤ ኡሙ ሃኒ እንዳለች ‹‹ነብዩ እንደዚህች

ያለች ቀለል ያለች ሩኩዕና ሱጁዷ የተሟላች ሶላት ሰግደው አይቼ አላውቅም›› ብላለች፡፡ በሌላ

ዘገባ አቡ ሁረይራህ እንዳስተላለፉት ‹‹(ነቢዩ) ወዳጀ ሶስት ነገሮችን አደራ ብለውኛል፡፡

እነሱም፡-
• 1. ከየወሩ ሶስት ቀን መፆምን፤

• 2. የ‹‹አድዱሓ›› ሶላት ሁለት ረከዓዎች መስገድን፤

• 3. ከመተኛቴ በፊት ዊትር መስገዴን›› (ቡኻሪ ዘግበውታል)

• (3) አንተ መልዕክተኛ ሆይ! ራዕይ መውረድ ለተወሰነ ጊዜ ሲያቆም እነዚያ 
አጋሪዎች እንደሚሉት ጌታህ አልተወህም፣ አልጠላህምም።

• (4) ከዱንያ (ቅርቡ ዓለም) ህይወት ይልቅ በውስጧ ዘለዓለማዊ እና 
የማይቋረጥ ፀጋ ያላት ኣኺራ  (የመጨረሻ ዓለም) ላንተ በላጭ ነው።

• (5) ላንተ ለሕዝቦችህ በተሰጠው ምንዳ ደስተኛ ትሆን ዘንድም ጌታህ ላንተ 
እና ለሕዝቦችህ ከፍተኛና በርካታ ምንዳን ይሰጣችኋል።

• (6) ህፃን ሆነህ አባትህ ሞቶብህ አገኘህና መጠጊያን አደረገልህ። አያትህ 
ዐብዱል ሙጠሊብ ቀጥሎም አጎትህ አቡጣሊብ እንዲራሩልህ 
አደረጋቸው። (የቲም ሆነህ አላገኘህምና አላስጠጋህምን? (አስጠግቶሃል)፡፡)

• (7) ኪታብና ኢማን ምን እንደሆነ የማታውቅ ሆነህ አገኘህና ስለ እርሱም 
የማታውቀውን አሳወቀህ። (የሳትክም ሆነህ አገኘህና መራህ፡፡)

• (8) ድሀ ሆነህ አግኝቶህም በራስህ እንድትብቃቃ አደረገህ።

• (ደሃም ሆነህ አገኘህና አከበረህ፡፡)

• (9) አባቱን በህፃንነቱ ያጣን ልጅ በክፉ ሁኔታ አትያዝ እንዲሁም አታዋርደው። (እናም
የቲምን አትጨቁን፡፡)

• (10) ፈላጊ የሆነን ድሀንም እንዳታመናጭቅ። (ለማኝንም አትገላምጥ፡፡)

• (11) አላህ የሞላልህን ፀጋ አመስጋኝ ሁን፣ እንዲሁም ስለ ውለታውም ለሰዎች ግለፅ። 
(የጌታህንም ፀጋ ግለፅ፡፡)

ሱረቱ አድ ዱሃ (ከረፋዱ ምዕራፍ) ከምናገኛቸው አንኳር ነጥቦች መካከል ዋና ዋናዎቹ፡-

• 1. ነብዩ وسلمعليهاللهصلى በሁለቱም ዓለም በጥሩ እንደተበሰሩ እና የሳቸው ተከታይ የሆነው

ሁሉ የዚሁ እድል ባለቤት እንደሆነ፤

• 2. አላህ ለነቢዩ (ሰለላሁ ዓለይሂ ወለሰም) የሰጣቸው ደረጃ ከማንም ጋር የማይወዳደር መሆኑን።

• 3. ኢስላም ለየቲም ያለውን እንክብካቤና ችግረኞችን በመርዳትም የሚጫወተውን ከፍተኛ ሚና

መጠቆም፤

• 4. ለደካሞች ማዘንና ገር መሆን ግዴታ መሆኑን።

• 5. የአላህን ለሰጠን ፀጋ እሱን ብቻ ማመስገን እንዳለብን እንማራለን፡፡

